
১।
বিপুল সংবর্ধনায় সিক্ত প্রধানমন্ত্রী 

: বিদেশি হত্যা পূর্ব পরিকল্পিত 

প্রধানমন্ত্রী শেখ হাসিনা যুক্তরাষ্ট্র ও যুক্তরাজ্য সফর শেষে দেশে ফিরে গতকাল ৩ অক্টোবর শনিবার সিলেট ওসমানি আন্তর্জাতিক বিমানবন্দরে বলেছেন, দেশে বিদেশি নাগরিকদের পরিকল্পিতভাবে হত্যাসহ নানা অঘটন ঘটানো হচ্ছে। এটা দেশকে অস্থিতিশীল করার অংশ। তিনি বলেন, যে মুহূর্তে বহিঃবিশ্বে বাংলাদেশের ভাবমূর্তি উজ্জ্বল হচ্ছে, বিশ্বের বুকে বাংলাদেশ মাথা উঁচু করে দাঁড়িয়েছে, ঠিক সেই সময় এই ভাবমূর্তি নষ্ট এবং দেশের অগ্রযাত্রা রুখতে ষড়যন্ত্র চলছে। এর বিরুদ্ধে আওয়ামী লীগের নেতাকর্মীদের দেশবাসীকে সতর্ক থাকার জন্য তিনি আহ্বান জানান। একই সঙ্গে তিনি বিদেশি হত্যাকা-ের পেছনে কারা জড়িত তাদের খুঁজে বের করতে গোয়েন্দাদের নির্দেশ দেন। জাতিসংঘ সাধারণ পরিষদের ৭০তম অধিবেশনে যোগদান শেষে লন্ডন হয়ে প্রধানমন্ত্রী গতকাল ৩ অক্টোবর শনিবার দেশে পৌঁছান। এদিকে ঢাকায় পৌঁছানোর পর প্রধানমন্ত্রীকে বর্ণাঢ্য ও আন্তরিক গণসংবর্ধনা দেওয়া হয়। সূত্র-ইত্তেফাক (পৃ.১,ক.১), প্রথম আলো (পৃ.১, ক.৫), জনকণ্ঠ (পৃ.১, ক.২), ইন্ডিপেনডেন্ট (পৃ.১, ক.১), ডেইলি স্টার (পৃ.১, ক.১)। ডেইলি অবজারভার, নিউ নেশন এ বিষয়ে লিড নিউজ ছেপেছে। 
২।
গণভবনে আজ প্রধানমন্ত্রীর সংবাদ সম্মেলন 


জাতিসংঘ অধিবেশনে যোগ দিয়ে দেশে ফিরে একদিনের মধ্যেই আজ ৪ অক্টোবর রোববার সংবাদ সম্মেলনে অংশ নিচ্ছেন প্রধানমন্ত্রী শেখ হাসিনা। প্রধানমন্ত্রীর সরকারি বাসভবন গণভবনে বেলা সাড়ে ১১টায় এ সংবাদ সম্মেলনটি অনুষ্ঠিত হবে। প্রধানমন্ত্রীর সাম্প্রতিক নিউইয়র্ক সফরের অর্জন ও সফলতা তুলে ধরতে এ সংবাদ সম্মেলনের আয়োজন করা হয়েছে। তবে সফরের অর্জন ও সফলতা তুলে ধরার পাশাপাশি দেশের সর্বশেষ রাজনৈতিক পরিস্থিতিসহ নানা ইস্যুতে সাংবাদিকদের বিভিন্ন প্রশ্নের জবাব দেবেন প্রধানমন্ত্রী। সূত্র-জনকণ্ঠ (পৃ.১,ক.৫), প্রথম আলো (পৃ.২, ক.৪), ইন্ডিপেনডেন্ট (পৃ.২, ক.১), ডেইলি সান (পৃ.২, ক.১)।
৩।
ডায়াগনোস্টিক ফি কমানোর আহ্বান স্বাস্থ্যমন্ত্রীর

স্বাস্থ্য ও পরিবার কল্যাণ মন্ত্রী মোহাম্মদ নাসিম ডায়াগনোস্টিক ফি কমানোর জন্য সংশ্লিষ্টদের প্রতি আহ্বান জানিয়ে বলেছেন, দেশে-বিদেশে চিকিৎসা ব্যয় বেড়েই চলেছে। রোগীর মূল চিকিৎসা শুরু হওয়ার আগেই উচ্চ ডায়াগনোসিস ফি সামাল দিতে নিঃস্ব হয়ে যাচ্ছে সাধারণ মানুষ। এতে মাঝপথে বন্ধ হয়ে যায় অনেক দরিদ্র রোগীর চিকিৎসা। দেশের গরিব মানুষকে কম খরচে চিকিৎসা সেবা দিতে সার্ক একাডেমি অব সাইটো অ্যান্ড হিসটোপ্যাথলজির (সাচ) প্রতি আহ্বান জানান স্বাস্থ্যমন্ত্রী। গতকাল ৩ অক্টোবর শনিবার কুর্মিটোলা গলফ ক্লাবে অনুষ্ঠিত তিন দিনব্যাপী সেমিনারের উদ্বোধন অনুষ্ঠানে তিনি এই আহ্বান জানান। সূত্র-ইত্তেফাক (শেষ পৃ.,ক.১), জনকণ্ঠ (পৃ.২, ক.১), সমকাল (পৃ.২, ক.৫)।
৪।
কর্ণফুলীর তলদেশে টানেল নির্মাণ কাজ শুরু ডিসেম্বরে : সেতুমন্ত্রী

সড়ক পরিবহণ ও সেতুমন্ত্রী ওবায়দুল কাদের বলেছেন, আগামী ডিসেম্বরেই কর্ণফুলী নদীর  তলদেশে টানেল নির্মাণের কাজ শুরু হবে। ২০২০ সালের মধ্যে টানেল নির্মাণ কাজ শেষ হবে। গতকাল ৩ অক্টোবর শনিবার নৌবাহিনীর ঈসা খাঁ ঘাঁটির ট্রেনিং ব্লকের সম্মেলন কক্ষে অনুষ্ঠিত এক বৈঠকে এ তথ্য জানান তিনি। সূত্র-যুগান্তর (পৃ.২, ক.৫), ইত্তেফাক (পৃ.২, ক.১), সংবাদ (শেষ পৃ., ক.১), ইন্ডিপেনডেন্ট (পৃ.৩, ক.৭), নিউজ টুডে (পৃ.২, ক.১)।
৫।
দুই হত্যাকা-ের যোগসূত্র খতিয়ে দেখা হচ্ছে : স্বরাষ্ট্রমন্ত্রী

স্বরাষ্ট্রমন্ত্রী  আসাদুজ্জামান খান কামাল বলেছেন, ইতালিয়ান নাগরিক হত্যাকা-ের ঘটনার সঙ্গে রংপুরের ঘটনার কোনো যোগসূত্র আছে কি না, তা খতিয়ে দেখা হচ্ছে। অত্যন্ত গুরুত্বের সঙ্গে এ ঘটনার তদন্ত করার জন্য আইনশৃঙ্খলা বাহিনীকে নির্দেশ দেওয়া হয়েছে। গতকাল ৩ অক্টোবর শনিবার রংপুরে জাপানের নাগরিক কুনিয়ো হোশি’র হত্যাকা-ের ঘটনায় মুঠোফোনে তিনি সাংবাদিকদের এ কথা বলেন। সূত্র-সংবাদ (পৃ.১,ক.৪), যায়যায়দিন (পৃ.১, ক.৫), ডেইলি অবজারভার (পৃ.১, ক.১)।
৬।
শিক্ষকদের যতœবান হওয়ার আহ্বান শিক্ষামন্ত্রীর 

: ৫ দফা দাবিতে প্রাথমিক বিদ্যালয় শিক্ষকদের কর্মবিরতি

শিক্ষকদের শ্রেণিকক্ষে আরও  যতœবান হওয়ার আহ্বান জানিয়ে শিক্ষামন্ত্রী নুরুল ইসলাম নাহিদ বলেন, শিক্ষকতাকে শুধু চাকরি হিসেবে নয়, জাতি গঠনে ভূমিকা রাখতে হবে। সন্তানদের কোচিং করানো গরিব অভিভাবকদের জন্য কষ্টসাধ্য। তাই শিক্ষার্থীদের যেন কোচিংয়ে যেতে না হয়, সেদিকে খেয়াল রাখতে হবে। গতকাল ৩ অক্টোবর শনিবার রাজধানীর ডেমরায় সামসুল হক খান স্কুল অ্যান্ড কলেজে কৃতী শিক্ষার্থী সংবর্ধনা অনুষ্ঠানে প্রধান অতিথির বক্তব্যে শিক্ষামন্ত্রী এ কথা বলেন। সূত্র-সমকাল (পৃ.৪,ক.১), যুগান্তর (শেষ পৃ., ক.২), নিউ নেশন (শেষ পৃ., ক.১)।

এদিকে কেন্দ্রীয় কর্মসূচির অংশ হিসেবে পাঁচ দফা দাবি আদায়ের লক্ষ্যে গতকাল ৩ অক্টোবর শনিবার বিভিন্ন স্থানে কর্মবিরতি পালন করেছেন প্রাথমিক বিদ্যালয়ের শিক্ষকরা। এ সময় শিক্ষক নেতারা বলেন, ১০ অক্টোবরের মধ্যে দাবি আদায় না হলে তালা ঝুলিয়ে দিয়ে বিদ্যালয় অনির্দিষ্টকালের জন্য বন্ধ ঘোষণাসহ কঠোর কর্মসূচি নেওয়া হবে। সূত্র-সমকাল (পৃ.৫,ক.৩), ইনকিলাব (শেষ পৃ., ক.২), যুগান্তর (শেষ পৃ., ক.১), ডেইলি স্টার (পৃ.৩, ক.৩), ইন্ডিপেনডেন্ট (পৃ.২, ক.১)।
৭।
পার্লামেন্টে ৮০ শতাংশ ব্যবসায়ী, তাদের নিয়ে আইনের শাসন প্রতিষ্ঠা করা যাবে না : প্রধান বিচারপতি

প্রধান বিচারপতি সুরেন্দ্র কুমার সিনহা বলেছেন, ‘বাংলাদেশ পার্লামেন্টের (আইন সভা) ২ থেকে ৩ শতাংশ সদস্য আইনের ছাত্র। বাকি ৮০ শতাংশ সদস্য ব্যবসায়ী। এই ব্যবসায়ীদের দিয়ে আইনের শাসন প্রতিষ্ঠা করা যাবে না। আইনের শিক্ষার্থীরা পার্লামেন্টের সদস্য হলে আইনের শাসন ও গণতন্ত্র রক্ষা করা যাবে।’ প্রধান বিচারপতি সুরেন্দ্র কুমার সিনহা গতকাল ৩ অক্টোবর শনিবার চট্টগ্রাম বিশ্ববিদ্যালয়ের এক অনুষ্ঠানে এ কথা বলেন। সূত্র-সংবাদ (শেষ পৃ.,ক.৪), প্রথম আলো (শেষ পৃ., ক.২), জনকণ্ঠ (পৃ.৩, ক.৫), নিউজ টুডে (শেষ পৃ., ক.১), ডেইলি সান (পৃ.১, ক.৩)।
৮।
সারাদেশে বিদেশিদের নিরাপত্তা জোরদার : পুলিশ সদর দফতরে জরুরি বৈঠক

দেশের বিভিন্নস্থানে অবস্থানকারী বিদেশি নাগরিকদের নিরাপত্তা জোরদারের নির্দেশ দিয়েছেন আইজিপি এ কে এম শহীদুল হক। গতকাল ৩ অক্টোবর শনিবার পুলিশ সদর দফতরে এক জরুরি বৈঠকে তিনি এ নির্দেশ প্রদান করেন। গত ২৮ সেপ্টেম্বর রাজধানীর গুলশানে ইতালির নাগরিক তাভেলা সিজারকে গুলি করে হত্যা করে দুর্বৃত্তরা। আর ওই ঘটনার পাঁচ দিনের মাথায় গতকাল ৩ অক্টোবর শনিবার রংপুরে একই স্টাইলে দুর্বৃত্তদের গুলিতে নিহত হন জাপানি নাগরিক কুনিয়ো হোশি। এ অবস্থায় বাংলাদেশে অবস্থানরত বিদেশি নাগরিকদের নিরাপত্তা কিভাবে নিশ্চিত করা যায় সে ব্যাপারে জরুরি বৈঠক অনুষ্ঠিত হয়। সূত্র-ইত্তেফাক (পৃ.১,ক.১), যুগান্তর (শেষ পৃ., ক.৬), সংবাদ (পৃ.১, ক.২), ইন্ডিপেনডেন্ট (পৃ.১, ক.২), ডেইলি অবজারভার (পৃ.১, ক.৮)।
৯।
রংপুরে জাপানি নাগরিক হত্যা

এবার রংপুরের কাউনিয়া উপজেলার প্রত্যন্ত গ্রামে দুর্বৃত্তরা হত্যা করেছে জাপানি নাগরিককে। গতকাল ৩ অক্টোবর শনিবার নাসনিয়া বিল আলুটারি গ্রামে নিজ খামারবাড়ির সামনে দুর্বৃত্তরা গুলি করে কুনিয়ো হোশিকে হত্যা করে। একটি মোটরসাইকেলে করে তিন দৃর্বৃত্ত আগে থেকে অবস্থান করছিল ঘটনাস্থলে। রিকশায় করে ওই জাপানি পৌঁছার পরপরই ঘাতকরা গুলি করে পালিয়ে যায়। ঘটনার পর পুলিশ জিজ্ঞাসাবাদের জন্য ৬ জনকে আটক করেছে। সূত্র-ইত্তেফাক (পৃ.১,ক.১)। প্রথম আলো, জনকণ্ঠ, সমকাল, সংবাদ, ডেইলি স্টার, ডেইলি সান, ইন্ডিপেনডেন্টসহ অধিকাংশ দৈনিক এ বিষয়ে লিড নিউজ ছেপেছে। 
১০।
স্কুল ছাত্রের পায়ে গুলির দায়ে এমপি লিটনের বিরুদ্ধে মামলা, জমা দিল অস্ত্র

স্কুলছাত্র সৌরভের দুই পায়ে গুলিবিদ্ধের ঘটনায় গাইবান্ধা-১ (সুন্দরগঞ্জ) আসনের সংসদ সদস্য মঞ্জুরুল ইসলাম লিটনের বিরুদ্ধে মামলা করেছেন শিশুটির বাবা। গতকাল ৩ অক্টোবর শনিবার রাত সাড়ে ৮টার দিকে সৌরভের বাবা সাজু মিয়া বাদী হয়ে সুন্দরগঞ্জ থানায় এ মামলা দায়ের করেন। মামলায় এমপি লিটনকে একমাত্র আসামি করা হয়েছে। এর আগে সন্ধ্যা সাড়ে ৬টার দিকে এমপি লিটনের নিকটাত্মীয় তারিকুল ইসলাম সুন্দরগঞ্জ থানায় এমপির লাইসেন্স করা দুটি আগ্নেয়াস্ত্র জমা দেন। সুন্দরগঞ্জ থানার ভারপ্রাপ্ত কর্মকর্তা জিন্নাত আলী ও গাইবান্ধা পুলিশ সুপার মো. আশরাফুল ইসলাম আগ্নেয়াস্ত্র জমা দেওয়ার বিষয়টি নিশ্চিত করেছেন। সূত্র-ভোরের কাগজ (পৃ.১,ক.৬), প্রথম আলো (পৃ.১, ক.৬), যায়যায়দিন (পৃ.১, ক.২), ইন্ডিপেনডেন্ট, (পৃ.১, ক.৩)।
১১।
ভুল চিকিৎসায় ৩ শিশুর মৃত্যুর অভিযোগে লালমাটিয়ার এশিয়ান কার্ডিয়াক হাসপাতাল সিলগালা

রাজধানীর লালমাটিয়ায় এশিয়ান কার্ডিয়াক অ্যান্ড জেনারেল হাসপাতালে ভুল চিকিৎসায় তিনটি শিশুর মৃত্যুর অভিযোগ পাওয়া গেছে। তবে মৃত শিশুদের পরিবারের পক্ষ থেকে কোনো অভিযোগ করা হয়নি। সেই  তিনটি শিশুই বা কারা তাদের পরিচয়ও নিশ্চিত করা যায়নি। হাসপাতালের একজন নার্স তিনটি শিশু মৃত্যুর কথা স্বীকার করেছেন। ভুল চিকিৎসায় শিশু মৃত্যুর অভিযোগে এই চিকিৎসা প্রতিষ্ঠান বন্ধ করে দেওয়া হয়েছে। গতকাল ৩ অক্টোবর শনিবার স্বাস্থ্য অধিদফতরের একটি প্রতিনিধি দল ঘটনাস্থলে উপস্থিত হয়ে হাসপাতালটি সিলগালা করে দেয়। সূত্র-ইত্তেফাক (পৃ.১,ক.২), প্রথম আলো (শেষ পৃ., ক.১), জনকণ্ঠ (পৃ.১, ক.৪), ডেইলি স্টার (শেষ পৃ., ক.১), নিউ নেশন (পৃ.১, ক.৫)।
সম্পাদকীয়
ক.
প্রথম আলো, ইত্তেফাক, সংবাদ, সমকাল, ইনকিলাব, যুগান্তর, যায়যায়দিন : গাইবান্ধার সুন্দরগঞ্জে আওয়ামী লীগ দলীয় সাংসদ মনজুরুল ইসলামের গুলিতে এক শিশু আহত হওয়ার ঘটনাকে ফৌজদারি অপরাধ উল্লেখ করে গুলিবিদ্ধ শিশুটির সুচিকিৎসার পাশাপাশি এ সাংসদের ব্যাপারে সরকার ও সরকারি  দলের কাছ থেকে কঠোর শাস্তিমূলক ব্যবস্থা নেওয়ার প্রত্যাশা ব্যক্ত;  

খ.
জনকণ্ঠ : নিরাপত্তাজনিত কারণে অস্ট্রেলিয়া ক্রিকেট দল বাংলাদেশ সফর স্থগিত করায় উদ্বেগ প্রকাশ করে নিরাপত্তার দিকে নজর দেওয়ার সুপারিশ; 

গ.
সংবাদ : র‌্যাবের নির্যাতনে ইউজিসি কর্মকর্তার মৃত্যু হয়েছে এ অভিযোগ আমলে নিয়ে এ ব্যাপারে বিচারবিভাগীয় তদন্ত দাবি; 

ঘ.
যায়যায়দিন : দেশে নিত্যপ্রয়োজনীয় পণ্যের মূল্য বৃদ্ধিতে উদ্বেগ প্রকাশ করে এ ব্যাপারে যথাযথ পদক্ষেপ নেওয়ার সুপারিশ; 

ঙ.
ডেইলি স্টার, ডেইলি অবজারভার, যুগান্তর : ইতালির নাগরিক হত্যাকা-ের পর জাপানি নাগরিক হত্যার ঘটনায় উদ্বেগ প্রকাশ করে আইনশৃঙ্খলা রক্ষাকারী বাহিনীকে বিদেশি নাগরিকদের নিরাপত্তা জোরদারের ব্যবস্থা গ্রহণের আহ্বান; 

চ.
ইন্ডিপেনডেন্ট : কারাগারে আটক ভয়ঙ্কর সন্ত্রাসীরা সহজে জামিনে বের হয়ে পড়ায় দেশে সন্ত্রাসী কর্মকা- আরও বেড়ে যাওয়ার আশঙ্কা করে এ ধরনের সন্ত্রাসীদের জামিন মঞ্জুরের সময় যথেষ্ট সতর্কতা অবলম্বনের সুপারিশ; 

ছ.
ডেইলি সান : নিরাপত্তার সূচকে বাংলাদেশ নিরাপদ দেশ হিসেবে ৩০তম হওয়ায় এদেশে ব্যবসা করা নিরাপদ ও ঝুঁকিমুক্ত বিবেচিত হওয়ায় দেশের ভাবমূর্তি অক্ষুণœ থাকার প্রত্যাশা;

জ.
নিউজ টুডে : শিক্ষার মানের ভিত্তিতে বেসরকারি বিশ্ববিদ্যালয়ের র‌্যাংকিং নির্ধারণে বিশ্ববিদ্যালয় মঞ্জুরি কমিশনের ব্যর্থতা তুলে ধরে শিক্ষক নিয়োগে যোগ্যতাসম্পন্ন ও মানসম্পন্ন শিক্ষক নিয়োগ দেওয়ার সুপারিশ; 

ঝ.
ফিনানশিয়াল এক্সপ্রেস : শিক্ষা ও স্বাস্থ্য খাতে সরকারি ব্যয়ের গুণগতমান কমে যাওয়ায় জরুরি ভিত্তিতে জনস্বার্থে এসব খাতে উপযুক্ত ও যথাযথভাবে ব্যয় বৃদ্ধির ওপর গুরুত্বারোপ করে সম্পাদকীয় প্রকাশ করেছে।  
উপ-সম্পাদকীয়

সমকাল পত্রিকায় প্রকাশিত কলামে হত্যাকারীদের শাস্তির প্রয়োজনে নয় বরং এ ধরনের আরও হত্যাকা- রোধ করার স্বার্থেই দুই বিদেশি নাগরিকের হত্যাকারীদের আইনের আওতায় আনতে হবে বলে উল্লেখ করা হয়েছে। 
নিবন্ধ ও ফিচার

সংবাদ পত্রিকায় প্রকাশিত ‘প্রাথমিক শিক্ষার অভাবনীয় অগ্রগতি’ শিরোনামের নিবন্ধে আব্দুল মান্নান খান দেশের প্রাথমিক শিক্ষার অগ্রগতি ধরে রাখতে সৎ এবং সাহসী পদক্ষেপ আর এর সাথে সংশ্লিষ্ট সবার সহযোগিতা প্রয়োজন বলে অভিমত প্রকাশ করেছেন।  

